
Die GOD met wie ons te doen het (14-05-2017) 
 

Hierdie is ‘n baie ernstige boodskap.  

As jy hierdie boodskap klaar geluiter het en jy dink nie anderster oor GOD nie en jy is nie 
geraak deur dit wat Sy Skrif in hierdie boodskap sê nie, dan moet jy weer hierdie 
Skrifgedeeltes gaan lees om net tot die besef te kom wie is VADER Yahweh en wie is die 
GOD van die Bybel, want ons leef in ‘n wêreld waar die GOD van die Bybel, die GOD van 
Israel so vêr as moontlik verkleineer word… klein gemaak word… 

Psalm 7:12  God is ‘n regverdige regter, en ‘n God wat elke dag toornig is. 13  As hy hom nie bekeer nie, 
maak Hy sy swaard skerp; Hy span sy boog en mik daarmee 14  en berei vir hom dodelike werktuie; Hy 
maak sy pyle brandende wapens.  

Númeri 16:12  En Moses het gestuur om Datan en Abíram, die seuns van Elíab, te laat roep; maar hulle 
het gesê: Ons sal nie opkom nie. 13  Is dit nie genoeg dat jy ons uit ‘n land wat oorloop van melk en 
heuning laat optrek het om ons in die woestyn om te bring, dat jy ook gedurig oor ons die baas wil 
speel nie?  

Númeri 16:19  En Korag het die hele vergadering teen hulle bymekaar laat kom by die ingang van die 
tent van samekoms. Toe verskyn die heerlikheid van die HERE aan die hele vergadering. 20  En die 
HERE het met Moses en Aäron gespreek en gesê: 21  Skei julle af van hierdie vergadering, en Ek sal hulle 
in ‘n oomblik verteer. 22  Maar hulle het op hul aangesig geval en gesê: o God, God van die geeste van 
alle vlees! Sal een man sondig en U op die hele vergadering toornig word? 23  En die Here het met 
Moses gespreek en gesê: 24  Spreek met die vergadering en sê: Maak dat julle wegkom rondom die 
woning van Korag, Datan en Abíram!  

Númeri 16:31  En toe hy al hierdie woorde klaar gespreek het, skeur die grond wat onder hulle 
was, 32  en die aarde het sy mond oopgemaak en hulle verslind saam met hul huisgesinne en al die 
mense wat aan Korag behoort het en al die goed. 33  So het hulle dan met alles wat hulle s’n was, 
lewendig na die doderyk afgedaal; en die aarde het hulle oordek, en hulle het omgekom uit die 
vergadering.  

Númeri 16:35  Toe het ‘n vuur van die HERE uitgegaan en die twee honderd en vyftig man verteer wat 
die reukwerk gebring het.  

Númeri 25:1  Toe Israel in Sittim gebly het, het die volk begin hoereer met die dogters van die 
Moabiete—  

Númeri 25:3  So het Israel hom dan gekoppel aan Baäl-Peor, en die toorn van die HERE het teen Israel 
ontvlam. 4  Toe sê die HERE vir Moses: Neem al die hoofde van die volk en hang die oortreders op in 
die volle son vir die HERE, sodat die toorngloed van die HERE van Israel afgewend kan word. 5  Daarop 
het Moses aan die rigters in Israel gesê: Slaan elkeen sy manne dood wat hulle aan Baäl-Peor gekoppel 
het. 6  En daar het ‘n man gekom, een uit die kinders van Israel, en ‘n Midianitiese vrou na sy 
volksgenote gebring, voor die oë van Moses en voor die oë van die hele vergadering van die kinders 
van Israel, terwyl hulle ween by die ingang van die tent van samekoms. 7  Toe Pínehas, die seun van 
Eleásar, die seun van die priester Aäron, dit sien, het hy uit die vergadering uit opgestaan en ‘n spies 
in sy hand geneem 8  en agter die Israelitiese man aan gegaan in die tent en hulle twee deurboor, die 



Israelitiese man en die vrou, in haar onderlyf. Daarna het die plaag onder die kinders van Israel 
opgehou. 9  En die wat deur die plaag gesterf het, was vier en twintig duisend.  

Josua 7:19  Toe sê Josua vir Agan: My seun, maak tog die HERE, die God van Israel, heerlik en gee Hom 
die eer; en gee my tog te kenne wat jy gedoen het; steek dit nie vir my weg nie. 20  Toe het Agan 
Josua geantwoord en gesê: Waarlik, ek het gesondig teen die HERE, die God van Israel, en so en so het 
ek gedoen.  

Josua 7:24  Daarop het Josua en die hele Israel met hom saam Agan, die seun van Serag, geneem met 
die silwer en die mantel en die goudstaaf en sy seuns en sy dogters en sy beeste en sy esels en sy 
kleinvee en sy tent en alles wat aan hom behoort het, en hulle het hul na die dal Agor gebring. 25  En 
Josua het gesê: Hoe het jy ons in die ongeluk gestort! Die HERE sal jou vandag in die ongeluk stort! 
Daarop het die hele Israel hom gestenig, en hulle het hulle met vuur verbrand en klippe op hulle 
gegooi. 26  En hulle het ‘n groot hoop klippe op hom gestapel wat tot vandag toe daar is. Toe het die 
HERE Hom afgewend van die gloed van sy toorn. Daarom noem hulle daardie plek Dal Agor tot vandag 
toe.  

Jesaja 5:22  Wee hulle wat helde is om wyn te drink en wakker manne om sterk drank te meng; 23  wat 
vir ‘n omkoopgeskenk die skuldige regverdig verklaar en die reg van die regverdige hom 
ontneem. 24  Daarom, soos die vuurtong stoppels verteer en droë gras in die vlam inmekaarsak, so sal 
hulle wortel soos poeier word en hulle uitspruitsel soos stof opstuiwe; omdat hulle die wet van die 
HERE van die leërskare verwerp het en die woord van die Heilige van Israel verag het. 25  Daarom het 
die toorn van die HERE ontvlam teen sy volk en het Hy sy hand teen hulle uitgestrek en hulle swaar 
getref, sodat die berge gebeef het en hulle lyke soos vuilnis op die strate was. Ondanks dit alles is sy 
toorn nie afgewend nie, maar is sy hand nog uitgestrek.  

Jesaja 13:3  Ek self het my geheiligdes ontbied; ook het Ek my helde tot my toorn geroep, my manne 
wat jubel in trotsheid. 4  Hoor, ‘n gedruis op die berge soos van baie mense! Hoor, ‘n rumoer van die 
koninkryke, van versamelde nasies! Die HERE van die leërskare hou wapenskouing oor ‘n 
oorlogsleër. 5  Hulle kom uit ‘n ver land, van die einde van die hemel af, die HERE en die werktuie van 
sy grimmigheid, om die hele aarde te verwoes. 6  Huil julle, want die dag van die HERE is naby; hy kom 
as ‘n verwoesting van die Almagtige. 7  Daarom word al die hande slap, en elke mensehart 
versmelt; 8  en hulle is verskrik, kry krampe en weë; hulle krimp inmekaar soos een wat baar; die een 
kyk die ander verbaas aan; hulle gesigte is vlammende gesigte. 9  Kyk, die dag van die HERE kom, 
verskriklik, met grimmigheid en toorngloed, om die aarde ‘n woesteny te maak en sy sondaars daaruit 
te verdelg. 10  Want die sterre van die hemel en sy Oríons sal hulle lig nie laat skyn nie; die son is 
duister by sy opgang, en die maan laat sy lig nie skyn nie. 11  En Ek sal aan die wêreld sy boosheid 
besoek, en aan die goddelose hulle ongeregtigheid; en Ek sal die trots van die vermeteles laat ophou 
en die hoogmoed van tiranne verneder. 12  En Ek sal sterwelinge skaarser maak as fyn goud, en mense 
as goud van Ofir. 13  Daarom sal Ek die hemel laat sidder, en die aarde sal wyk uit sy plek met gebeef, 
vanweë die grimmigheid van die HERE van die leërskare en vanweë die dag van sy toorngloed.  

Jesaja 13:15  Elkeen wat gevind word, word deurboor; en elkeen wat gegryp word, val deur die 
swaard. 16  En hulle kinders word voor hul oë verpletter, hul huise geplunder en hul vroue onteer.  

Nahum 1:2  ‘n Jaloerse God en ‘n wreker is die HERE, ‘n wreker is die HERE, en vol grimmigheid; ‘n 
wreker is die HERE vir sy teëstanders, en Hy behou die toorn teen sy vyande. 3  Die HERE is 
lankmoedig, maar groot van krag; en nooit laat die HERE ongestraf bly nie. Sy weg is in warrelwind en 
in storm, en wolke is die stof van sy voete.  



Nahum 1:5  Die berge bewe voor Hom, en die heuwels smelt weg; en die aarde rys op voor sy aangesig, 
ja, die wêreld en almal wat daarin woon. 6  Wie sal standhou voor sy grimmigheid? En wie sal bestand 
wees teen die gloed van sy toorn? Sy gramskap word uitgegiet soos vuur, en die rotse word stukkend 
geruk voor Hom.  

Matthéüs 3:6  En hulle is deur hom in die Jordaan gedoop met belydenis van hulle sondes. 7  Maar toe 
hy baie van die Fariseërs en Sadduseërs na sy doop sien kom, sê hy vir hulle: Addergeslag, wie het julle 
aangewys om te vlug vir die toorn wat aan kom is?  

Johannes 3:34  Want Hy wat God gestuur het, spreek die woorde van God; want God gee Hom die 
Gees nie met mate nie. 35  Die Vader het die Seun lief en het alles in sy hand gegee. 36  Hy wat in die 
Seun glo, het die ewige lewe; maar hy wat die Seun ongehoorsaam is, sal die lewe nie sien nie, maar 
die toorn van God bly op hom.  

Psalm 2:1  Waarom woel die nasies en bedink die volke nietige dinge? 2  Die konings van die aarde 
staan gereed, en die vorste hou saam raad teen die HERE en teen sy Gesalfde en sê: 3  Laat ons hulle 
bande stukkend ruk en hulle toue van ons afwerp! 4  Hy wat in die hemel woon, lag; die Here spot met 
hulle. 5  Dan sal Hy hulle aanspreek in sy toorn, en in sy grimmigheid sal Hy hulle verskrik: 6  Ek tog het 
my Koning gesalf oor Sion, my heilige berg. 7  Ek wil vertel van die besluit: Die HERE het aan My gesê: U 
is my Seun, vandag het Ek self U gegenereer. 8  Eis van My, en Ek wil nasies gee as u erfdeel en die 
eindes van die aarde as u besitting. 9  U sal hulle verpletter met ‘n ysterstaf, U sal hulle stukkend slaan 
soos ‘n erdepot. 10  Wees dan nou verstandig, o konings; laat julle waarsku, o regters van die 
aarde! 11  Dien die HERE met vrees, en juig met bewing. 12  Kus die Seun, dat Hy nie toornig word en 
julle op die weg vergaan nie; want gou kan sy toorn ontvlam. Welgeluksalig is almal wat by Hom skuil!  

Romeine 1:18  Want die toorn van God word van die hemel af geopenbaar oor al die goddeloosheid en 
ongeregtigheid van die mense wat in ongeregtigheid die waarheid onderdruk,  

Romeine 2:5  Maar ooreenkomstig jou verhardheid en onbekeerlike hart vergader jy vir jou toorn as ‘n 
skat in die dag van die toorn en die openbaring van die regverdige oordeel van God 6  wat elkeen sal 
vergeld na sy werke: 7  aan die wat deur volharding in goeie werke heerlikheid, eer en 
onverganklikheid soek die ewige lewe; 8  maar aan die wat eiesinnig en aan die waarheid 
ongehoorsaam, maar aan die ongeregtigheid gehoorsaam is grimmigheid en toorn;  

Romeine 5:7  Want nouliks sal iemand vir ‘n regverdige sterwe vir ‘n goeie mens sal iemand miskien 
nog die moed hê om te sterwe 8  maar God bewys sy liefde tot ons daarin dat Christus vir ons gesterf 
het toe ons nog sondaars was. 9  Veel meer dan sal ons, nou dat ons geregverdig is in sy bloed, deur 
Hom gered word van die toorn.  

1 Thessalonicense 1:9  Want hulle vertel self aangaande ons watter ingang ons by julle gehad het en 
hoe julle jul van die afgode bekeer het tot God, om die lewende en waaragtige God te dien 10  en sy 
Seun uit die hemele te verwag, wat Hy uit die dode opgewek het, Jesus wat ons van die toekomstige 
toorn verlos.  

1 Thessalonicense 5:8  Maar laat ons wat van die dag is, nugter wees, met die borswapen van geloof en 
liefde aan, en as helm die hoop op die saligheid. 9  Want God het ons nie bestem tot toorn nie, maar 
om die saligheid te verkry deur onse Here Jesus Christus  

 

 



Openbaring 6:12  En ek het gesien toe Hy die sesde seël oopgemaak het, en kyk, daar was ‘n groot 
aardbewing; en die son het swart geword soos ‘n harige sak, en die maan het geword soos 
bloed; 13  en die sterre van die hemel het op die aarde geval, soos ‘n vyeboom wat deur ‘n groot wind 
geskud word, sy navye laat afval; 14  en die hemel het weggewyk soos ‘n boek wat toegerol word, en 
al die berge en eilande is uit hulle plekke versit; 15  en die konings van die aarde en die grotes en die 
rykes en die owerstes oor duisend en die magtiges en al die slawe en al die vrymense het hulle 
weggesteek in die spelonke en in die rotse van die berge, 16  en vir die berge en die rotse gesê: Val op 
ons en verberg ons vir die aangesig van Hom wat op die troon sit, en vir die toorn van die 
Lam; 17  want die groot dag van sy toorn het gekom, en wie kan bestaan?  

